
ADMINISTRAZIO PROZEDURA
I. KONTZEPTUA

Xedapenak eta ebazpenak sortzeko Administrazioak jarraitu beharreko formazko ildoa da prozedura. Prozedura hau juridikoa da eta legezkotasun printzipioaren menpe dago, Administrazioak eman zaizkion ahalmen batzuk erabiltzen baititu. Prozedura legez arautzearekin, administratuei Administrazioaren jarduera arbitrarioen aurrean segurtasun juridikoa ematea bilatzen da. EK 105.c) art.k dio legeak arautuko duela administrazio egintzak sortzeko jarraitu beharreko prozedura, entzunaldiaren izapidea ez ospatzea ezinezkoa delarik.

Prozeduraz hitzegiterakoan, administrazio jardueraren dinamikaz ari gara; eta espedientez hitzegiterakoan, jardueraren idatzizko zehaztapenaz.

II. ADMINISTRAZIO PROZEDURAREN ARAUDIA
EK 103.1 art.k dio Administrazioak objetibotasunez zerbitzatzen dituela interes orokorrak eta eraginkortasun, hierarkia, deszentralizazio, deskontzentrazio eta koordinaketa printzipioekin jarduten duela, lege eta Zuzenbidearenganako menpekotasun osoarekin. 149.1.18 art.k Estatuaren eskuduntza esklusibotzat jotzen du guztientzako administrazio jardunbidearen oinarrien ezarpena. Hortik aurrera, Autonomia Erkidego bakoitzak oinarri horiek gara ditzake.

EK 149.1.18 art. garatzen, 39/2015 Legea eman zen.
III. ADMINISTRAZIO JARDUNBIDEAREN SUJETUAK
1. Administrazioa

Administrazio prozeduran Administrazio bat beti izango da parte hartzaile (Estatukoa, autonomikoa, toki edo erakundezkoa). Administrazioaren barnean, prozedura eskumena duen organoari dagokio. Organoen buru pertsona fisikoak direla kontutan izanik, abstenitze edo parte ez hartze eta ezespen edo errefusatze suposamenak ez dira ahaztu behar .
Organoen eskumenak eragina du egintzen baliozkotasun, deuseztapen edo deuseztagarritasunarengan, hala nola, organoen artean sor daitezkeen gatazkengan, haiek gai bat ezagutzeko eskumena dutela edo ez dutela ulertzen dutenean.

2. Interesdunak

Administrazio prozedura batean parte hartzea nahi duten administratuek interesdun baldintza izan beharko dute. Baldintza hau ondoren aipatzen diren elementuen batuketaren bidez lortzen da:

a) Gaitasun juridikoa

Pertsona fisikoa ala juridikoa izan behar da.

b) Jarduteko gaitasuna (LPAC.eko 3.art.)

Arau zibilen arabera jardun dezaketenez gain, adingabekoak ere Administrazio Publikoekin jarduteko gai izango dira, guraso agintea, tutoretza edo kuradoretza duenak esku hartzea beharrezkoa ez denean, Administrazioen ordenamendu juridikoaren arabera, beren eskubideez baliatu eta interesen alde egiteko. Adingabeko ezinduak arau horretatik kanpo geratzen dira, beren eskubideez baliatu edo interesen alde egiteko eragozpen bada beren ezintasuna.

c) Legitimotasuna

Akzio publiko kasuak ezik( Hirigintzan…), administrazio prozedura batean parte hartzen duen sujetua, horretarako legitimaturik egon behar da. Legitimotasun hau interesdun baldintzaren bidez lortzen da (LPAC-eko 4).

Eskubide subjetiboen tituludunak dira, beren aldeko egoera juridiko bat sortzera zuzentzen den arau batean oinarritzen den egintza baten ondorioz haiek hartzen dituztenak (adibidez, hezkuntza eskubidea). Bidezko interesen tituludunak dira, interes orokorrera zuzentzen den arau batetik zeharki abantailak lortzen dituztenak (Adibidez, hautagaiek daukaten interesa Administrazioak aukeraketa prozedura aurrera eramaten duenean prozedura hori arautzen duen arautegia errespetatzea)
Administrazio prozeduran interesduntzat joko dira:

- prozedurarai hasiera eman diotenak, norbanakoen nahiz taldeen eskubide edo bidezko interesen titular modura.

- prozedurari hasiera eman gabe ere bertan hartu daitezkeen erabakiek uki ditzaketen eskubideak dituztenak.

- ebazpenak utzi ditzakeen norbanakoen nahiz taldeen bidezko interesak dituztenak, behin betiko ebazpena eman baino lehen aurkezten badira prozeduran.

Interesduntzat joko dira baita ere ekonomiaren eta gizartearen interesen ordezkari diren elkarte eta antolakundeak
Legez ezarritako forman zabalkunderik izan ez duen jardunbide baten instrukzioa egitean, ikusten bada eskubide edo bidezko eta zuzeneko interesen titularrak diren beste pertsona batzuk daudela, espedientean zehar identifikatuak eta jardunbidearen ebazpenak uki ditzakeenak, jardunbidea izapidetzen ari dela jakinaraziko zaie pertsona horiei.
d) Ordezkaritza (LPAC-eko5 art)
Administrazio prozeduran ez da beharrezkoa abokatu, prokuratzaile edo ordezkari bidez jardutea, baina nahi izanez gero, jarduteko gaitasuna duen edonor izan daiteke ordezkari. Interesdun bat baino gehiago bada, interesdun horiek adierazitako ordezkari edo interesdunarekin egingo da egin beharreko jarduna; eta ezer adierazten ez bada, idazkian agertzen den lehenengoarekin ( LPAC-eko 7. art.).

Beste baten izenean eskaerak egiteko, erantzukizunpeko adierazpenak edo jakinerazpenak aurkezteko, errekurtsoak aurkezteko, eskaeretan atzera egiteko edo eskubideei uko egiteko, Zuzenbidean balio duen eta sinesgarritasunez jasota utziko duen edozein bidez baliatu beharko da ordezkaritza, edota interesduna bera bertaratu eta ordezkaria zein den esanez. Ez balitz egiaztatuko, 10 eguneko epea ematen da akatsa zuzentzeko edo eta epe handiagoa hainbat suposamenetan. Izapide hutsa diren egintzak eta kudeaketak, inolako egiaztapenik gabe egin ditzake ordezkariak.

IV. JARDUERAREN BALDINTZA OROKORRAK
1. Tokia

Administrazio organo bakoitzak Erregistro elektroniko orokor bat eramango du , bertan idatzi eta komunikazio guztien sarrera eta irteerak idatziko dira, sarrera eta irteeren denborazko ordena errespetatu behar delarik.

Interesdunek toki hauetan aurkeztu ahal izango dituzte administrazio publikoetako organoetara zuzentzen dituzten agiriak:

a) Zuzentzen zaizkion administrazio edo organismoaren erregistro eleektronikoan eta 2.1 artikukuan aipatzen diren subjektuetako edozeinen  gainerako erregistro elektronikoetan.

b) Posta bulegoetan, erregelamenduz ezartzen den moduan.

c) Espainiak atzerrian dituen ordezkaritza diplomatikoetan edo kontsuletxe-bulegoetan.

d) Erregistro gaietako laguntzarako bulegoetan.

e) Indarrean dauden xedapenetan ezarritako veste edozein tokitan.

Posta Bulegoetan edota Espainiak atzerrian dauzkan diplomazioko ordezkaritza edo kontsuletxeetan aurkeztu daitezke. Posta Bulegoetan aurkeztuz gero, idatzia estalki irekian egon beharko da, Posta funtzionarioak zigilua jar eta estalkia bidali dezan.

2. Denbora ( LPAC-eko 29-531. art.ak)

3.  Pertsonek administrazi publikoekiko harrremanetan  dituzten eskubideak( LPAC-eko 13. Art.)

4. Administrazio publikoekin harreman elektronikoa izateko eskubidea eta betebeharra (LPAC-eko 14.art)

5. Administrazio prozeduran interesdun denaren eskubideak( LPAC-eko 53 art)
V. JARDUNBIDEAREN FASEAK. (eskema) (LPAC-eko 54-95art)

